
Amez il focus medial - Otmar Deflorin

sco president dals chemichers chantunals

DA CLAUDIA CADRUVI / ANR

M Dumengia a bun’ura a Mirchel (BE).
| fa bell’aura ed ils Deflorins én pronts
dad ir a viandar. Il telefon stgalina. Ina
schurnalista da televisiun vul vegnir
ad intervistar il president dals chemi-
chers chantunals. Il team vul filmar im-
mediat. Ins ha mesira enil Lai da Bien-
na ina radiaziun radioactiva pli auta
che uschiglio. Il statement da Deflorin
stuess vegnir emess anc la dumengia saira
en las novitads. Osmar Deflorin di ch’el
na possia betg dar I'intervista, el giaja a
far ina tura. «Nagin problem. Nua giais
Vus a far vossa tura?» dumonda la schur-
nalista. «Nus vegnin 13 a registrar I'inter-
vista.» Ir a viandar cun las medias sin ils
chaltgogns n’¢ nagin divertiment. Ils De-
florins restan a chasa. Il manader dal la-
boratori chantunal da Berna passa da-
vant la camera e dat pled e fatg.

Charn-chavagl en la lasagne
Dapi il 2009 ¢ Deflorin parsura dals che-
michers chantunals ed i capita mainsvart
ch’el sto dar scleriment surura a las me-
dias. Durant il stgandal cun charn-cha-
vagl han gasettas e meds electronics
bumbardi el durant duas emnas. Lezza
giada era el dentant st semtgd: La saira
avant ch’i va liber dauda el da charn-cha-
vagl en la lasagne en Engalterra. Deflorin
sa immediat che I'unda da sensaziun
cuntanscha era la Svizra. Cautra damaun
a las set ha el gia contacta il microbiolog
da ses laboratori e decidi cun lez ch’ins
examineschia emprovas da lasagne, cane-
lonis e raviolis. Via e-mail infurmescha
el tut ils laboratoris chantunals ch’el sco
president surpiglia sez la communica-
ziun. Uschia na vegn betg mintga labo-
ratori sut squitsch dal gnervusim medial
ed ins po evitar che differents laboratoris
raquintian insatge auter.

Tut ¢ mess fil en guglia cura che 'em-
prima schurnalista telefonescha. Deflo-
rin po pazifitgar e declerar: «Nus savain
da la chaussa.» «Nus essan londervi
d’examinar emprovas.» Ed il principal: «I
nexistia nagin privel per ils consu-
ments.»

«Charn é in tema emoziunal»
Analisar charn na pon ins betg a la svelta.
Ina analisa genetica cuzza plirs dis ed i
dovra pazienza fin ck’ins po cumprovar
sch’i sa tracta da charn-bov u charn cha-
vagl. Era sche las medias san ch'ils tests
dovran temp telefoneschan ils schurna-
lists mintga di per savair novas.

Siemia da daventar
pur u veterinari

Da buob fiss Deflorin gugent daventa
pur — sco ils tats da Segnas u d’An-
diast. Suenter ha el siemid da vegnir
vetrinari. La finala ha el studegia bio-
logia ed ¢ sa spezialisa cun il temp sin
biologia moleculara.

Suenter il studi ha el exnum vuli
avair ina plazza en il Grischun. Betg
simpel sco biolog. Per cletg ¢ sa pur-
schida ina pussaivladad sco tecnolog
da victualias en la setgantaria a Chur-
walden. Pli tard ¢ el vegni elegi sco in-
spectur dal laboratori chantunal gri-
schun, nua ch'el ha fatg entaifer
diesch onns suandants stgalims da
carriera: inspectur, manader dal labo-
ratori, schef e chemicher chantunal.
Dasperas ési sta d’absolver la furma-
ziun supplementara per avair la pre-
missa d’insumma daventar chemi-
cher chantunal. Enpli ha Deflorin
doctora a I'Universitad da Neuchitel
cun ina dissertaziun davart radionu-
cleids en l'aua sutterrana dal Gri-
schun. Avant otg onns ha el banduna
cun sia famiglia il Grischun. Dapi il
2005 ¢ el chemicher chantunal a
Berna.

Dad ina vart chapescha Deflorin che
listorgia chaschuna ina tala truscha:
«Charn & adina in tema emoziunal. Ani-
mals vegnan mazzads. Chavals procuran
pir da dretg per emoziuns. Pervi d’in le-
gum n'avessi mai da talas reacziuns. La
glieud ha era 'impressiun ch’ella vegnia
cugliunada. Ins na sa betg pli tge crair.»

Da l'autra vart sa smirveglia Deflorin
da la moda e maniera co che tschertas
medias stgandaliseschan la chausa. In
schurnalist aveva per exempel 'emprim
pretendi ck’ins stoppia exnum inter-
prender insatge encunter questa charn-
chavagl. E pli tard lura, cura che Coop
aveva dismess sia lasagne, ¢ il medem
schurnalist sa stgauda ch'ins bittia da-
vent mangiativas.

In labor chantunal?

La lavur da communicaziun é sulet ina
pitschna part da 'incumbensa da De-
florin. Ses job principal ¢ da manar il la-
boratori chantunal a Berna. Ma tge ¢ in
laboratori insumma? In pitschen local
en in tschaler cun intgins chemichers en
scussal alv e forsa anc in emprendist?
Dal tuttafatg sbaglia! Il laboratori ber-
nais ¢ in grond bloc cun biros e labors
per 75 emploiads che lavuran sco labo-
rants, inspecturs, responsabels per la se-
girezza d’ambient u per I'administra-
ziun.

Ils inspecturs controlleschan mintga
onn radund 8000 manaschis agriculs u
da victualias. Tscherts manaschis appre-
zieschan las controllas ed én cuntents da
savair che tut & en urden. Auters han na-
vidas sch’in inspectur arriva nunspetga-
damain e dastga avrir mintga stgaffa e
guardar en mintga encharden.

L4 nua ch’i exista ristgs vegn control-
1 pli intensiv. Specialmain la stad fan
ils inspecturs stim ch’ils magasins da
sfardar u ils camiuns-frestgera sajan
fraids avunda. Suenter malauras mesi-
ran ins sche l'aua da baiver cuntegna
contaminaziuns.

Antibiotica, pestizids e dioxin
Ils inspecturs portan mintgonn passa
10 000 emprovas en il laboratori chils
chemichers e biologs prendan sut la ma-
rella. Emprovas da chaschiel vegnan per
exempel intercurridas sin restanzas d’an-
tibiotica. Tar charn examinescha il labor
pli che 20 differents parameters critics. E
per savair ci’in sulet fritg n’haja betg si
memia blers pestizids basegni gist 200
paramenters. Talas examinaziuns én pus-

Otmar Deflorin, schef dal laboratori a Berna, en ses lieu da lavur.

saivlas mo cun tecnologia moderna. Il la-
boratori bernais, che tutga tar ils trais
gronds en Svizra, posseda sco sulet in’ap-
paratura per eruir substanzas da dioxin
che chaschunan cancer.

Tge periclitescha propi
il consument?
Sco schef dal laboratori na lavura Deflo-
rin betg pli en il scussal alv, mabain en
biro. El accumpogna mintgatant ses in-
specturs sin controllas «per betg daventar
memia fitg birolist, sco el di. Ma sia la-
vur consista oravant tut da management.
Mintgatant deplorescha el quai, pertge
en sasez aveva el gea studegia biologia e
chemia da victualas per sa fatschentar
cun la materia. Tuttina dovra el anc adina
di per di la savida ch’el ha acquista en ses
studi. Sch'el sto suttascriver in rapport
d’in inspectur che cuntegna ina repri-
manda, sto el chapir ils detagls e savair

precis tge che las cifras d’ina analisa che-
mica han da muntar.

I laboratori chantunal bernais procu-
ra — sco tuts auters laboratoris chantu-
nals — per la segirezza dals consuments e
da las consumentas en Svizra. Ins vul ga-
rantir l’igiena en ustarias, cuschinas e
mazlarias e garantir che la sanadad na
vegnia betg periclitada entras mangiati-
vas e vivondas.

«En Svizra essan nus sin in ﬁtg aut
livel puncto segirezza da victualias», di
Deflorin e concluda a moda in pau pen-
siva: «Nus intercurrin en noss labors tut
fin e manidel ed examinain contamina-
ziuns en milligrams e micorgrams. La
gronda contaminaziun & dentant che la
glieud ha ozendi memia bler da man-
giar.» Gliez pericliteschia pli fitg la sana-
dad dals consuments e da las consumen-
tas che las contaminaziuns ch’ins fastize-
schia en ils glas da reagenza en labors.

Curt e bun

Naschi ils: 17 d’avust 1967
Burgais da: Mustér

Creschi si a: Cuira

Abitescha a: Mirchel (BE)
Stadi civil: marida

Bab da: trais uffants creschids

Va a chatscha: en il Diemtigtal (BE)
Club da hockey: Tavau

Mousica: hard rock

Spaisa preferida: charn selvaschina
Hobbys: ir a chatscha e dar hockey

